
	
	
ᐱᔪᓐᓇᑦᑎᐊᖅᑐᖁᑎᒋᔭᐅᔪᑦ ᐊᑐᖅᑕᒃᓴᑦ ᑲᒪᒋᔭᐅᑦᑎᐊᕈᓐᓇᕐᓂᖏᓐᓄᑦ, ᐱᓂᐊᕐᓂᕋᖅᑎᓪᓗᒋᑦ ᐅᒃᐱᖅᓇᑦᑎᐊᖅᑐᒃᑯᑦ 
ᓈᒻᒪᒃᑐᒥᒡᓗ ᐆᒻᒪᖅᑯᑎᖃᖅᖢᑎᒃ ᓄᓇᖃᖅᑐᓄᑦ ᓄᓇᕗᒻᒥ, ᑕᒪᐃᑎᒍᑦ ᐱᖅᑯᓯᑐᖃᒃᑯᑦ ᖃᓄᖅᑑᕈᓐᓇᕐᓂᒃᑯᓪᓗ 
ᐊᑐᒐᒃᓴᑎᒃᒍᑦ, ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᑯᐊᐳᕇᓴᒃᑯᖏᑦ (QEC)−ᑯᑦ ᐱᔭᒃᓴᖃᖅᑎᑦᑎᕙᒃᐳᑦ ᐊᒥᓱᓂᒃ 
ᐱᓕᕆᐊᒃᓴᐅᔪᓐᓇᖅᑐᓂᒃ ᑕᐃᒃᑐᓄᖓ ᕿᓂᖅᐸᒃᑐᓂᒃ ᐱᕕᒃᓴᐅᔪᓐᓇᖅᑐᓂᒃ ᓴᖅᑭᑎᑦᑎᓗᑎᒃ ᐱᔪᓐᓇᕐᓂᕐᒥᖕᓂᒃ 
ᐊᔪᖏᓐᓂᕐᒥᖕᓂᒃ ᐊᑐᓕᖅᑎᑦᑎᓗᑎᒃ. ᐃᕝᕕᐅᖅᑰᔨᕚ? ᐱᓕᕆᔨᑦᑎᓐᓄᑦ ᐃᓚᐅᒋᑦ. ᐅᒃᑯᐃᖓᕐᔪᐊᖅᐳᑦ ᐃᓂᒃᓴᐃᑦ, 
ᐊᑲᐅᓯᓇᖅᑑᕙᒃᑐᑦ ᐱᖅᑲᓇᐃᔮᕆᓪᓗᒋᑦ ᐊᔾᔨᒌᖏᑦᑐᓂ ᖃᓄᐃᓕᐅᖅᑎᐅᓂᐅᕙᒃᑐᓂ, ᐱᕕᒃᓴᐅᒋᕗᖅ ᐃᑲᔪᖃᑕᐅᓂᕐᒥ 
ᖃᓄᖏᑦᑎᐊᖅᑎᑦᑎᒃᑲᓐᓂᕐᓂᕐᒧᑦ ᓄᓇᕗᒻᒥᐅᓂᒃ ᐱᔪᓐᓇᒃᑲᓐᓂᕐᓂᕐᒧᑦ ᐃᖅᑲᓇᐃᔮᕆᔭᕐᓂᒃ – ᒫᓐᓇ ᓯᕗᓂᒃᓴᒥ. 

ᐆᒻᒪᖅᑯᑎᖃᕐᕕᖕᒥᒃ ᐊᐅᓚᑦᑎᔨ 

ᐃᖃᓗᐃᑦ, ᓄᓇᕗᑦ – ᖃᐅᔨᒋᐊᕈᑖᑕ ᓈᓴᐅᑖ. QEC-17-004 

ᐊᐅᓚᔾᔭᒋᐊᖅᑎᑦᑎᔪᓐᓇᖅᑑᒍᑯᑦ ᐱᓕᕆᐊᖃᓚᐅᖅᓯᒪᓗᑎᓪᓗ ᐆᒻᒪᖅᑯᑎᑦ ᐅᐊᔭᖏᓐᓂᒃ ᐊᒻᒪ/ᐅᕝᕙᓘᓐᓃᑦ 
ᐆᒻᒪᖅᑯᑎᓄᑦ ᐊᐅᓚᑦᑎᔾᔪᑎᓂᒃ ᑲᒪᓚᐅᖅᓯᒪᓗᑎᑦ ᐋᖅᑭᒃᓯᔪᓐᓇᕐᓗᑎᓪᓗ ᐋᖅᑭᒋᐊᓕᖕᓂᒃ ᐊᒻᒪᓗ 
ᑲᒪᔨᖃᓗᐊᖏᒃᑲᓗᐊᕐᓗᑎᑦ ᐃᖅᑲᓇᐃᔭᕈᓐᓇᕐᓗᑎᑦ, ᑖᓐᓇ ᐊᓐᓇᐃᑦᑕᐃᓕᒍᒃ ᐃᓚᒋᔭᐅᓕᕈᓐᓇᖁᓪᓗᑎᑦ 
ᐱᓪᓇᕆᐅᓂᖅᐸᐅᖃᑕᐅᔪᓂᒃ ᐱᓕᕆᖃᑕᐅᓂᕐᒥᒃ ᐅᔾᔨᖅᓴᑦᑎᐊᕐᓗᑎᑦ ᐊᐅᓚᑦᑎᓂᕐᒥᒃ ᐊᑐᖅᑕᐅᔪᒃᓴᐃᑦ 
ᑲᒪᒋᔭᐅᑦᑎᐊᕐᓂᖏᓐᓄᑦ, ᐆᒻᒪᖅᑯᑎᖃᖅᑎᑦᑎᓂᕐᒥᒃ ᐊᑐᑦᑎᐊᕈᓐᓇᖅᑐᒃᑯᑦ ᐆᒻᒪᖅᑯᑎᒃᑯᕕᖕᒥᒃ ᐊᐅᓚᑦᑎᓂᕐᒧᑦ 
ᐋᖅᑭᒃᓱᐃᕙᖕᓂᕐᒧᓪᓗ. 

ᐅᓂᒃᑳᖅᐸᓪᓕᐊᕙᒡᓗᑎᑦ ᐃᑲᔪᖅᑎᖓᓄᑦ ᐊᐅᓚᑦᑎᔨᐅᔪᑦ ᑲᒪᔨᖓᓄᑦ, ᐱᓕᕆᔨᒻᒪᕆᐅᓂᐊᖅᐳᑎᑦ ᐅᓗᕆᐊᓇᖏᑦᑐᒃᑯᑦ, 
ᑲᔪᓯᐊᔪᒥᒃ ᐆᒻᒪᖅᑯᑎᑦ ᐃᖏᕐᕋᐃᓐᓇᖅᑎᓪᓗᒋᑦ ᐆᒻᒪᖅᑯᑎᖃᖅᑎᑦᑎᓗᑎᓪᓗ, ᑕᒪᕐᒥᒃ ᑖᒃᑯᐊᒃ ᐋᐅᓪᓚᑎᑦᓂᖅ 
ᐋᖅᑭᒃᓱᐃᖃᑦᑕᕐᓂᕐᓗ ᐱᔭᕆᐊᓕᖕᓄᑦ ᑲᒪᒋᓗᖏᑦ ᐅᐊᔭᖃᕈᓐᓇᕐᓂᕐᒧᓪᓗ ᐊᐅᓚᔾᔪᑎᑦ ᐃᕝᕕᑦ ᑲᒪᒋᓇᔭᖅᐸᑎᑦ. 
ᐆᒻᒪᖅᑯᑎᖃᕐᕕᖕᒥᒃ ᐊᐅᓚᑦᑎᔨᐅᓂᐊᖅᑎᓪᑎᑦ, ᓂᕆᐅᒋᔭᐅᓂᐊᕆᕗᑎᑦ ᐊᐅᓚᑦᑎᔨᐅᑎᑕᐅᓗᑎᑦ 
ᓇᐅᑦᑎᖅᓱᖅᑎᐅᓗᑎᓪᓗ ᐅᖅᓱᐊᓗᖕᒧᑦ ᐊᐅᓚᑕᐅᔪᑦ ᐆᒻᒪᖅᑯᑎᖃᕐᕕᖕᓂᒃ ᐃᒡᓗᓂᒃ ᐊᓯᖏᓪᓗ ᐊᐅᓚᔾᔪᑎᑦ 
ᐆᒻᒪᖅᑯᑎᓄᑦ ᑖᒃᑯᓇᙵᑦ ᖁᓪᓕᖅ ᐆᒻᒪᖅᑯᓯᕆᔨᒃᑯᓐᓂᑦ ᐆᒻᒪᖅᑯᑎᖃᖅᐸᒃᑐᓄᑦ ᓄᓇᓕᖕᓂ ᐊᑭᑐᓗᐊᖏᑦᑐᒃᑯᑦ. 

ᑖᓐᓇ ᐃᖅᑲᓇᐃᔮᒃᓴᖅ ᐱᓕᕆᐊᒃᓴᖁᑎᖃᖅᐸᒃᐳᖅ ᐅᖁᒪᐃᑦᑐᓂᒃ ᑭᕕᒃᓯᑲᑕᒋᐊᖃᕐᓂᕐᒥᒃ ᐊᓐᒪᓗ ᖁᑦᑎᒃᑐᒦᑦᑐᓂᒃ 
ᑲᒪᔭᕆᐊᖃᑐᐃᓐᓇᕆᐊᖃᕐᓇᕆᓪᓗᓂ, ᓲᕐᓗ ᒪᔪᕋᐅᑎᒥᒃ ᐊᑐᕆᐊᖃᕐᓗᓂ, ᖁᓕᕇᓕᖅᑎᓯᒪᔪᑎᒍᑦ, 
ᐆᒻᒪᖅᑯᑎᖃᕐᕕᖕᓄᑦ ᐃᓂᒋᔭᐅᕙᒃᑐᓄᑦ ᐊᒻᒪ ᐃᒡᓗᐃᑦ ᕐᑳᖏᓐᓄᑦ. 

ᐱᔭᒃᓴᖏᑦ ᐱᓕᕆᐊᕆᔭᕆᐊᓖᓪᓗ ᐃᓚᖃᕆᕗᑦ ᐅᑯᓂᖓ: 

• ᐊᐅᓚᑦᑎᔨᐅᓗᓂ ᐆᒻᒪᖅᑯᑎᖃᕐᕕᖕᒥᒃ ᐆᒻᒪᖅᑯᑎᖃᖁᔨᓂᕐᒧᑦ ᐊᔪᖏᑦᑎᐊᖅᑐᒥᒃ ᐱᐅᔪᒥᒃ ᐊᑐᑦᑎᐊᖁᔨᓂᕐᒧᑦ; 
• ᓇᓗᓇᐃᔭᖅᐸᒡᓗᓂ ᐋᖅᑭᒃᑕᐅᔭᕆᐊᓕᖕᓂᒃ ᐊᒻᒪ/ᐅᕝᕙᓘᓐᓃᑦ ᐊᓯᔾᔨᕆᐊᓕᖕᓂᒃ, ᐅᕝᕙᓘᓐᓃᑦ ᑐᐊᕕᕐᓇᖅᑐᒃᑯᑦ 
ᐋᖅᑭᒃᓱᐃᓂᕐᒥᒃ, ᐱᔭᕆᐊᖃᕐᓂᖏᑦ ᒪᓕᒡᓗᒋᑦ; 
• ᐋᖅᑭᒃᓱᐃᕙᒌᔭᖃᑦᑕᕐᓗᓂ ᓱᕋᖁᔨᖏᓐᓂᕐᒧᑦ ᓴᓇᔭᕆᐊᓕᖕᓂᒃ; 
• ᓇᐅᑦᑎᖅᓱᖅᐸᒡᓗᓂ ᐅᖅᓱᐊᓗᖕᓂᒃ ᐊᓯᐊᓄᐊᖅᑕᐅᕙᓪᓕᐊᔪᓂᒃ ᐅᓗᕆᐊᓇᖅᑐᖃᖁᔨᖏᓐᓂᕐᒧᑦ, ᓈᒻᒪᑦᑎᐊᖅᑐᓂᒡᓗ 
ᐱᑎᑦᑎᕙᒡᓗᓂ ᒪᓕᒡᓗᓂ (IAW)−ᑯᑦ ᐅᖅᓱᐊᓗᖕᓂᒃ ᓅᑎᕆᓂᕐᒧᑦ ᐊᑐᐊᒐᖏᓐᓂᒃ; 
• ᓇᓗᓇᐃᖅᓯᕙᒡᓗᓂ ᓇᓗᓇᕈᔪᒃᑐᓂᒃ ᐱᑕᖃᕐᓂᕌᖓᑦ ᓇᓗᓇᐃᑲᐅᑎᒋᓗᒋᓪᓗ ᐆᒻᒪᖅᑯᑎᖃᕐᕕᖕᒥ ᐊᖓᔪᖅᑳᖑᔪᒧᑦ 
ᐊᒻᒪ/ᐅᕝᕙᓘᓐᓃᑦ ᑕᐃᑯᖓ ᐊᐅᓚᑦᑎᔨᐅᔪᑦ ᑲᒪᔨᖓᓄᑦ; 
• ᐱᓕᕆᐊᒃᓴᑎᑦ ᐱᓕᕆᐊᕆᓗᒋᑦ ᒪᓕᒡᓗᑎᑦ ᐃᖅᑲᓇᐃᔭᖅᑎᓂᒃ ᖃᓄᐃᖏᑦᑎᐊᖁᔨᓂᕐᒧᑦ 
ᐅᓗᕆᐊᓇᖅᑐᒦᑦᑕᐃᓕᑎᑦᑎᓇᓱᐊᕐᓂᕐᒧᓪᓗ ᐊᒻᒪ (WHMIS)−ᑯᑦ ᒪᓕᒐᓕᐊᕆᓯᒪᔭᖏᓐᓂᒃ; 
• ᐱᔭᕆᐊᖃᑐᐊᕈᓂᓗ, ᐊᐅᓚᑦᑎᔭᕆᐊᖃᖃᑦᑕᕐᓂᐊᕆᓪᓗᓂ ᐃᖅᑲᓇᐃᔭᖅᑎᐅᓚᐅᑲᒃᑐᓂᒃ, ᐃᓚᒋᓗᓂᐅᒃ 
ᐱᔭᒃᓴᖏᓐᓂᒃ ᑐᓂᕙᒡᓗᒋᑦ; 
• ᑎᑭᓴᐃᒃᑲᓐᓂᖃᑦᑕᕐᓗᓂ ᐊᑐᕆᐊᓕᖕᓂᒃ ᐆᒻᒪᖅᑯᑎᖃᕐᕕᐅᑉ ᐊᐅᓚᑕᐅᓂᖓᓄᑦ, ᓴᓇᔭᐅᓂᖏᓐᓄᑦ 
ᐃᖅᑲᓇᐃᔭᖅᑎᖏᓐᓄᓪᓗ; 
• ᐃᑲᔪᑲᑕᒃᐸᒡᓗᓂ ᓴᓇᔭᐅᔪᓂᒃ ᐅᕝᕙᓘᓐᓃᑦ ᑳᓐᑐᓛᒃᑕᐅᓯᒪᔪᑦ ᐱᓕᕆᔨᖏᓐᓂᒃ ᐱᔭᕇᕋᓱᐊᕐᓂᖏᓐᓂ 
ᐱᕕᒃᓴᓕᐅᕆᖃᑦᑕᕐᓂᒃᑯᑦ, ᓇᐅᑦᑎᕐᓱᐊᕆᓗᓂᒋᑦ ᐃᑲᔪᕆᐊᖃᖅᐸᑕᓗ ᐊᒡᒐᖕᒧᑦ ᐱᓕᕆᐊᒃᓴᖏᓐᓂᒃ ᐃᑲᔪᖅᐸᒡᓗᒋᑦ; 



	
	
• ᖃᐅᔨᒪᑦᑎᐊᕆᐊᕐᓗᒋᓪᓗ ᐅᓗᕆᐊᓇᖅᑐᖃᖅᑕᐃᓕᓂᕐᒧᑦ ᐊᒻᒪ ᑐᐊᕕᕐᓇᖅᑐᖃᕐᓂᖅᐸᑦ ᐊᑐᖅᑕᐅᔭᕆᐊᓖᑦ 
ᑲᒪᒋᔭᐅᑦᑎᐊᖏᓐᓇᕋᓗᐊᕆᐊᒃᓴᖏᑦ ᐱᑕᖃᑦᑎᐊᕋᓗᐊᕆᐊᒃᓴᖏᓪᓗ ᐊᑐᖅᑕᐅᕙᒃᑐᖅ ᒪᓕᒡᓗᒋᑦ; 
• ᑐᓴᐅᒪᑎᑦᑎᑦᑎᐊᕐᓗᓂ ᑐᓴᐅᒪᔭᐅᔭᕆᐊᓕᖕᓂᒃ ᐆᒻᒪᖅᑯᑎᖃᕐᕕᐅᑉ ᑲᒪᔨᒻᒪᕆᖏᓄᑦ ᐊᒻᒪ/ᐅᕝᕙᓘᓐᓃᑦ 
ᐊᐅᓚᑕᐅᓂᖏᑕ ᓇᓪᓕᐊᑦ ᑲᒪᔨᖏᓐᓄᑦ ᐊᒻᒪ ᑐᔪᖅᑕᐅᖏᓐᓇᕆᐊᖃᖅᐸᒃᑐᓄᑦ ᐊᐅᓚᓂᖓᑕ 
ᖃᓄᐃᓕᖅᐸᓪᓕᐊᓂᖓᓄᑦ ᑐᓴᐅᒪᔭᕆᐊᓕᖕᓄᑦ; 
• ᖃᐅᔨᓴᐃᓐᓇᖅᐸᒡᓗᒋᑦ ᐆᒻᒪᖅᑯᑎᖃᕐᕖᑦ, ᐱᔭᕆᐊᖃᕐᓂᖏᑦ ᒪᓕᒡᓗᒋᑦ, ᖃᐅᔨᒪᑦᑎᐊᖏᓐᓇᕆᐊᕐᓗᒋᓪᓗ 
ᐊᑲᐅᖏᓕᐅᕈᑎᑕᖃᖏᒃᑲᓗᐊᕐᒪᖔᑕ ᑐᐊᕕᕐᓇᖅᓯᑐᐃᓐᓇᕆᐊᓕᖕᒥᒃ; 
• ᑐᑭᒧᐊᒃᑎᑦᑎᔨᐅᓗᓂ, ᓯᕐᓗᐊᖏᓐᓂᒃ ᑲᒪᔨᐅᔪᒧᑦ, ᐱᕙᒌᔭᖅᑎᓪᓗᒋᑦ ᐸᕐᓇᒃᓯᓂᕐᒥᒃ ᐊᑐᕈᓐᓃᖅᓯᒪᔪᓂᒃ 
ᐊᓂᒃᑕᓴᐅᓂᐊᖅᑐᓂᒃ ᐊᕐᕌᒍᑕᒫᑦ ᐅᒥᐊᕐᔪᐊᒃᑯᑦ ᐊᐅᓪᓚᖅᑎᑕᐅᔭᕆᐊᖃᖅᐸᒃᑐᓂᒃ; 
• ᓴᓗᒻᒪᖅᓴᐃᑎᑦᑎᓯᒪᓗᓂ ᓴᓗᒪᑦᑎᐊᕆᐊᓕᖕᓂᒃ, ᐱᖏᖕᓇᖏᑦᑐᒥᒃ ᐊᑦᑕᕐᓇᖏᑦᑐᒥᒡᓗ ᐃᖅᑲᓇᐃᔭᕐᕕᖃᖁᔨᓂᕐᒧᑦ; 
• ᑲᒪᒋᑦᑎᐊᖏᓐᓇᕐᓗᒋᑦ ᐆᒻᒪᖅᑯᑎᖃᕐᕕᐅᑉ ᓯᓚᑎᖏᑦ ᐊᒻᒪ ᐅᖅᓱᐊᓗᖃᕐᕖᑦ ᓴᓗᒪᔪᓐᓇᕐᓂᓕᒫᖏᓐᓄᑦ 
ᐱᕙᒌᔭᖅᓯᒪᐃᓐᓇᕐᓗᒋᑦ ᐊᑐᖅᑕᐅᑐᐃᓐᓇᕆᐊᖃᓕᖅᓯᒪᓗᒋᑦ ᓴᓗᒪᑦᑎᐊᕐᓗᓂᓗ; ᐊᒻᒪᓗ 
• ᐱᓕᕆᕙᒡᓗᓂᓗ ᐊᓯᖏᓐᓂᒃ ᐱᓕᕆᐊᒃᓴᓕᒫᓂᒃ, ᐱᓕᕆᐊᕆᖁᔭᐅᔪᓂᒃ. 

ᐊᔪᖏᑦᑐᓐᓇᕆᐊᖃᖅᑕᖏᑦ ᐃᓚᖃᖅᐳᑦ ᐅᑯᓂᖓ: 

• ᐃᓕᓐᓂᐊᕐᕕᒡᔪᐊᒥ ᐃᓕᓐᓂᐊᕐᓯᒪᓗᓂ – ᒥᑭᓛᖓ ᐊᔪᖏᓐᓂᓕᖕᒥᒃ 12−ᒥᒃ; 
• ᑕᒪᑐᒧᖓᕈᔪᒃ ᐃᖅᑲᓇᐃᔭᖅᑎᐅᓂᕐᒧᑦ ᐱᔪᓐᓇᐅᑎᖃᕐᓗᓂ ᐅᐊᔭᓕᕆᔨᐅᓂᕐᒧᑦ / ᐊᐅᓚᐅᓯᕆᔨᐅᓂᕐᒧᑦ ᐅᕝᕙᓘᓐᓃᑦ 
ᓇᓕᒥᒃᓲᑎᔪᒥᒃ ᑕᒪᑐᒧᖓ ᐊᑕᔪᒥᒃ ᐃᓕᓐᓂᐊᖅᓯᒪᓗᓂ ᐃᖅᑲᓇᐃᔮᖃᕐᓂᑰᓗᓂᓘᓐᓃᑦ; 
• ᐱᓕᕆᓚᐅᖅᓯᒪᓗᓂ ᐊᑐᓕᖅᑎᑦᑎᓂᕐᒥᒃ ᐊᔪᕈᓐᓃᖅᑎᑦᑎᓂᕐᒥᒡᓘᓐᓃᑦ ᐋᖅᑭᒃᓯᓂᕐᒥᒡᓗ ᐆᒻᒪᖅᑯᑎᖃᓕᖅᑎᑦᑎᓂᕐᒥᒃ; 
• ᐊᑐᖅᑕᐅᔭᕆᐊᖃᖅᐸᒃᑐᓂᒃ ᒪᓕᒍᓐᓇᕐᓗᓂ ᐱᔭᕆᐊᓕᖕᓂᒃ ᓴᓇᓕᕈᓂ; 
• ᐅᖃᖃᑎᖃᕈᓐᓇᑦᑎᐊᕐᓗᓂ ᑐᓴᖅᑕᐅᑲᐅᑎᒋᔪᓐᓇᕐᓗᓂᓗ, ᐅᖃᐅᓯᒃᑯᑦ ᑎᑎᖅᑲᑎᒍᓪᓗ, ᖃᓪᓗᓈᑎᑐᑦ ᐃᓄᒃᑎᑐᓪᓗ; 
• ᓇᖕᒥᓂᖅ-ᐱᔪᒪᓂᖃᑦᑎᐊᓕᕈᓐᓇᕐᓗᓂ, ᐱᓕᕆᐊᖃᕈᓐᓇᕐᓗᓂᓗ ᑲᒪᔨᖃᓗᐊᖏᒃᑲᓗᐊᕐᓗᓂ; 
• ᑎᑎᖅᑲᑎᒍᑦ ᑲᒪᒋᔭᕆᐊᓕᖕᓂᒃ ᑲᒪᔪᓐᓇᕐᓗᓂ ᑎᑎᕋᖅᑎᐅᔪᓐᓇᕐᓗᓂᓗ; ᐊᒻᒪᓗ 
• ᒫᓐᓇ ᐊᑐᕈᓐᓇᖅᑐᒥᒃ (Class 5)−ᒥᒃ ᐊᖁᑦᑐᓐᓇᐅᑎᖃᕐᓗᓂ ᐊᖁᖃᑦᑕᕐᓂᕐᒧᑦ ᐱᔭᕆᐊᓕᖕᓂᒃ ᖃᐅᔨᒪᑦᑎᐊᕐᓗᓂ. 

ᐱᔪᓐᓇᕐᓂᒃᑲᓐᓂᕆᓇᔭᖅᑕᖏᑦ: 

ᖃᕋᓴᐅᔭᒃᑯᑦ ᐅᔪᖏᓐᓂᕆᔭᕆᐊᖃᖅᑕᖏᑦ. 

ᐱᑎᑦᑎᔪᓐᓇᕋᔭᖅᐳᒍᑦ ᑮᓇᐅᔾᔭᒃᓵᖓᓂᒃ ᐱᒋᐊᕐᓗᓂ $76,648−ᒥᑦ $93,100.80−ᒧᑦ ᐊᕐᕌᒍᓕᒫᒧᑦ, 
ᒪᓕᒃᑕᐅᔪᓐᓇᕆᓪᓗᓂ ᐱᓕᕆᐊᖃᖃᑦᑕᓕᒪᓂᖓ, ᐊᒻᒪ ᐃᓚᐅᓪᓗᓂ ᐃᑲᔫᓯᐊᒃᓴᐃᑦ ᐊᑕᖏᕐᓗᒋᑦ, ᐃᓚᖃᕐᓗᓂ 
ᐅᑭᐅᖅᑕᖅᑐᒦᓐᓂᕐᒧᑦ $15,016−ᒥᒃ ᐊᕐᕌᒍᑕᒫᑦ. ᑖᓐᓇ ᐃᖅᑲᓇᐃᔮᒃᓴᖅ ᐃᓚᓕᐅᑎᓯᒪᕗᖅ ᓄᓇᕗᑦ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᓐᓄᑦ. ᐃᑲᔪᖅᑐᐃᔾᔪᑎᓕᓐᓂᒃ ᐃᖅᑲᓇᐃᔭᖅᑎᓄᑦ ᐃᓪᓗᑕᓕᒃ. 

 
ᐱᔪᓐᓇᖅᑐᑦ ᐊᑎᖏᑦ ᑲᑎᑕᐅᓂᐊᖅᑐᑦ ᓯᕗᓂᑦᑎᓐᓂᑦ ᐃᓄᖃᕈᓐᓃᖅᑐᖃᖅᐸᑦ ᐃᖅᑲᓇᐃᔮᒥᑦ.  
 
ᓯᕗᓪᓕᐅᔾᔭᐅᓂᐊᖅᑐᑦ ᓄᓇᕗᒻᒥᑦ ᐃᓄᐃᑦ. 

ᑖᔅᓱᒥᖓ ᐱᓇᓱᒍᒪᒍᕕᑦ ᑎᑎᕋᖅᓗᑎᑦ, ᕕᑉᕗᐊᕆ 10, 2017−ᙳᕋᐊᓱᕐᓂᖓᓂ, ᐅᕗᖓ: hr@qec.nu.ca 

ᐅᕝᕙᓘᓐᓃᑦ ᑎᑎᖅᑲᒃᑯᕕᒃᑯᑦ ᐅᕗᖓ: (Human Resources, Qulliq Energy Corporation, P.O. Box 420, 
Baker Lake, NU X0C 0A0.) −ᑐᕌᖅᑎᓪᓗᒍ. 

ᖁᔭᓐᓇᒦᖅᐸᕗᑦ ᑕᒪᕐᒥᒃ ᐱᓇᓱᒍᒪᔪᑦ ᑖᔅᓱᒥᖓ; ᑭᓯᐊᓂᓕ, ᑕᐃᒃᑯᐊ ᓂᕈᐊᖅᑕᐅᔪᑦ ᑭᓯᒥᒃ 
ᐊᐱᖅᓱᖅᑕᐅᒃᑲᓐᓂᕈᒪᓂᕐᒧᑦ ᑐᓴᖅᑎᑕᐅᓂᐊᖅᑐᑦ. 


